
City of Seattle 72-Hour On-Street Parking Ordinance o 
Ordinansa ng Lungsod ng Seattle ukol sa 72 Oras na 
Parking sa Kalsada 

Maraming mga karatulang nakapaskil sa buong paligid ng Lungsod ng Seattle 
patungkol sa tagal ng oras ng pag-park, na nililimitahan ang pag-park ng isang 
sasakyan sa kalsada (gaya ng 2 oras na hangganan sa pagitan ng 7:00 ng umaga 
hanggang 6:00 ng hapon, at iba pa).  May nakapaskil o may karatula man o wala, 
ayon sa Code ng Lungsod ukol sa Trapiko, hindi pinapayagan na ang isang sasakyan 
ay mag-park sa kalsada ng lungsod nang mas matagal pa sa 72 oras. Ipinagbabawal 
din sa Code ng Trapiko na iwanan sa mga kalsada ng lungsod ang mga junk o 
patapong sasakyan (tingnan ang Abandoned Vehicle Hotline (Numerong 
Matatawagan kung may Inabandonang Sasakyan).  Dagdag pa dito, 
ipinagbabawal sa Seattle Municipal Code (SMC) na ang mga sasakyang may habang 
80 pulgada (gaya ng mga RV, mga tractor trailer, at mga mas malalaking trak) ay 
mag-park sa karamihan ng mga kalsada ng lungsod (saan mang kalsada maliban 
doon sa mga malapit sa mga sona ng mga Pagawaan o Industriya), sa pagitan ng 
mga oras ng hating-gabi at 6:00 ng umaga (SMC 11.72.440).  Regular na 
ipinatutupad ng Departamento ng Pulisya (Seattle o Seattle Police Department) ang 
mga ordinansang ito, at tumutugon din sila sa mga sitwasyon kung saan sila ay 
inalerto ng mga reklamong mula sa publiko – tumawag sa numerong hindi pang-
emergency na (206-625-5011), para ipag-bigay alam ang paglabag.  
 
Kung minsan, ang mga ordinaryong restriksyon sa pag-park sa isang kalsada ay 
maaaring mabago, tulad halimbawa kung kailangan itong linisin, may isinasagawang 
konstruksiyon, may mga espesyal na pagdiriwang o anumang kakaibang kaganapan, 
kung saan kakailanganing wala dapat naka-park na sasakyan.  Kung magkakaganito, 
magpapaskil ng mga opisyal na karatula (mga easel) na mag-aanunsiyo ng 
pansamantalang pagbabago sa mga restriksyong kaugnay ng parking, kasama na 
ang mga petsa at mga oras kung kailan hindi pinapayagan ang pag-park (tingnan 
ang Mga Sonang Pansamantalang Hindi Mapaparkingan (Temporary No 
Parking Zones).  Sa ilang mga pagkakataon, ang mga karatulang ito ay maaaring 
maipaskil lamang sa loob ng napakaigsing panahong paunang pasabi na 24 oras, 
bago ipatupad ang mga naturang restriksyon.  Kailangang makaalis ang mga 
sasakyan pagsapit ng tinukoy na panahon, kun’di, ang mga drayber ay maaaring 
makatanggap ng mga pasabi o citation, at ang kanilang sasakyan at maaaring ma-
impound at mahila. 
 
Bagama’t maaaring hindi ginagamit ng ilang tao nang regular ang kanilang mga 
sasakyan (at dahil dito’y iniiwan nilang naka-park ang mga ito sa kalsada), kailangan 
pa ding ilipat-lipat ang mga sasakyan kada 72 na oras, at sundin ang mga nakapaskil 
na karatula, kabilang na ang mga anunsiyo tungkol sa mga pansamantalang 
restriksyon sa parking, na maaaring ipatupad pagkalipas ng 24 na oras.  Kapag ang 
isang kotse ay naka-park sa isang pam-publikong kalsada, ang mga drayber ay 
hinihikayat na tingnan ang kanilang mga sasakyan nang hindi babada sa minsan 
kada araw, kahit pa ang kanilang kotse ay nasa isang kalsada kung saan 
pinapayagan na mag-parking ang kanilang mga kotse, nang hanggang sa 
pinakamatagal o maksimum na 72 na oras. 
 
Kung naniniwala kang nahila ang iyong sasakyan, tumawag  sa (206) 684-5444 
(Departamento ng Pulisya sa Seattle).  Upang malaman ang tungkol sa proseso ng 
pag-impound, pumunta sa aming pahina ukol sa Sona Kung Saan Nanghihila o 



(Tow-Away Zone). 
 
Ipag-bigay alam ang tungkol sa isang inabandonang sasakyan, tumawag sa Seattle 
Police Department Abandoned Vehicles Hotline sa (206) 684-8763. 
 
Para sa karagdagang impormasyon tungkol sa 72-hour On-Street Parking Ordinance 
o Ordinansa ukol sa 72 Oras na Parking sa Kalsada, tumawag sa (206) 684 ROAD 
(684-7623).  

 


